КОМИ РЕСПУБЛИКАСА ЮРАЛЫСЬЛӦН ИНДӦД
Коми Республикаса Юралысьлӧн да Коми Республикаса Веськӧдлан котырлӧн Администрация йылысь
“Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь” Коми Республикаса Оланпаслӧн 7 статьяысь 2 юкӧнса 3 пункт да 14 статьяса 2 юкӧн подув вылын шуа:

1. Вынсьӧдны Коми Республикаса Юралысьлӧн да Коми Республикаса Веськӧдлан котырлӧн Администрация йылысь положение 1 №-а содтӧд серти:
2. Лыддьыны вынтӧмӧн Коми Республикаса Юралысьлысь ӧткымын индӧд 2 №-а содтӧд серти.

3. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысь   




            В. Гайзер

Сыктывкар

2014 вося йирым тӧлысь 31 лун

118 № 

ВЫНСЬӦДӦМА
Коми Республикаса Юралысьлӧн

2014 во йирым тӧлысь 31 лунся 118 № Индӧдӧн
(1 №-а содтӧд)

Коми Республикаса Юралысьлӧн да 

Коми Республикаса Веськӧдлан котырлӧн Администрация йылысь
ПОЛОЖЕНИЕ
I. Панас

1. Коми Республикаса Юралысьлӧн да Коми Республикаса Веськӧдлан котырлӧн Администрация (водзӧ — Администрация) лоӧ Коми Республикаса олӧмӧ пӧртысь власьт органӧн, кутшӧмӧс артмӧдӧма Коми Республикаса Юралысьлысь уджмогъяс збыльмӧдӧмын сылы отсӧг сетӧм  могысь, Коми Республикаса Веськӧдлан котырлысь удж могмӧдӧм вылӧ да Коми Республикаса Юралысьлысь, Коми Республикаса Веськӧдлан котырлысь помшуӧмъяс (тшӧктӧмъяс) Коми Республикаса олӧмӧ пӧртысь власьт системаын органъясӧн  збыльмӧдӧм бӧрся видзӧдӧм могысь.

2. Аслас уджын Администрация кутчысьӧ Россия Федерацияса Оланподулӧ, федеральнӧй оланпасъясӧ, Коми Республикаса Оланподулӧ, Коми Республикаса оланпасъясӧ, Россия Федерацияса мукӧд нормативнӧй инӧда актӧ да Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.

3. Администрация лоӧ юридическӧй кывкутысьӧн, сылӧн эм Коми Республикаса канму канпас серпасӧн коми да роч кыв вылын “Коми Республикаса Юралысьлӧн да Коми Республикаса Веськӧдлан котырлӧн Администрация” нимпасӧн гӧгрӧс печать да пельӧса штамп, мукӧд печать, штамп да урчитӧм образеца бланк, Россия Федерацияса оланпастэчас серти восьтӧм тшӧтъяс.

4. Администрация кутӧм вылӧ рӧскод сьӧмӧн могмӧдӧм мунӧ Коми Республикаса республиканскӧй сьӧмкуд сьӧм тшӧт весьтӧ.

5. Администрация вӧчӧ Коми Республикаса торъя канму учреждениеяс котыртысьлысь удж да уджмогъяс.

6. Администрациялӧн ин (юридическӧй инпас): Сыктывкар, Коммунистическӧй ул., 9.

II. Медшӧр могъяс

7. Администрациялӧн уджын медшӧр могъясӧн лоӧны:

7.1. Коми Республикаса медвылыс чина мортлысь уджмогъяс збыльмӧдӧмын Коми Республикаса Юралысьлы отсӧг сетӧм.

7.2. Войтыркостса, дінмукостса да ортсы экономика йитӧдъясын уджмогъяс збыльмӧдӧмын Коми Республикаса Юралысьлы отсӧг сетӧм.

7.3. Канму органъяслӧн, Коми Республикаса олӧмӧ пӧртысь власьт системаын органъяслӧн да Коми Республикаын меставывса асвеськӧдлан органъяслӧн сӧгласуйтӧм уджын да ӧтувъя уджын Коми Республикаса Юралысьлы отсӧг сетӧм.

7.4. Коми Республикаса Юралысьлысь кадръясын юалӧмъяс видлалӧмын, кутшӧмъяс пырӧны сылӧн веськӧдлӧм улӧ, удж могмӧдӧм.

7.5. Коми Республикаса канму власьт олӧмӧ пӧртысь медвылыс органлысь уджмогъяс збыльмӧдӧмын Коми Республикаса Веськӧдлан котырлы отсӧг сетӧм.

7.6. Коми Республикаын пытшкӧсса социальнӧй да экономическӧй политикаын шӧр туйвизьяс индӧмын да збыльмӧдӧмын Коми Республикаса Юралысьлы, Коми Республикаса Веськӧдлан котырлы отсӧг сетӧм.

7.7. Коми Республикаса Юралысьлысь, Коми Республикаса Веськӧдлан котырлысь помшуӧмъяс (тшӧктӧмъяс) збыльмӧдӧм бӧрся видзӧдӧм.

III. Канму удж

8. Тайӧ Положениелӧн II юкӧдын индӧм могъяс збыльмӧдӧм могысь Администрация пӧртӧ олӧмӧ татшӧм канму удж:

8.1. Коми Республикаса Юралысьлы отсӧг сетӧ:

1) мортлӧн да гражданинлӧн инӧдъяс да вӧля могмӧдӧм да дорйӧм юалӧмъясын;

2) политическӧй ютыръяскӧд, ӧтйӧза да религиознӧй ӧтувъяскӧд, профессиональнӧй союзъяскӧд, а сідзжӧ гражданскӧй йӧзкотыр тэчасъяскӧд ӧтувъя удж, сы лыдын налӧн сӧвмӧмлы да зумыдмӧмлы отсӧг сетӧм, юалӧмъясын;

3) суйӧрсайса канмуяслӧн канму органъяскӧд да налӧн чина йӧзкӧд, россияса да суйӧрсайса политическӧй да ӧтйӧза уджалысьяскӧд, войтыркостса да суйӧрсайса организацияяскӧд ӧтувъя удж юалӧмъясын;

4) Коми Республикаса олӧмӧ пӧртысь власьт системаын органъяслысь Коми Республикаса мукӧд канму власьт органкӧд удж ладмӧдӧм могмӧдӧм, Коми Республикаын меставывса асвеськӧдлан органъяскӧд да организацияяскӧд ӧтувъя удж юалӧмъясын;

5) Коми Республикаса олӧмӧ пӧртысь власьт органъяслысь да федеральнӧй олӧмӧ пӧртысь власьт органъяслӧн мутас органъяслысь ӧтувъя удж котыртӧмын да удж ладмӧдӧмын уджмогъяс збыльмӧдӧмын;

6) помилование кузя юалӧмъясын уджмогъяс збыльмӧдӧмын;

7) Коми Республикаын награднӧй политика, сы лыдын Коми Республикаса канму наградаяс да Коми Республикаса мукӧд награда сетӧм юалӧмъясын, збыльмӧдӧмын;

8) кадръясын юалӧмъяс кузя уджмогъяс збыльмӧдӧмын;

9) мобилизационнӧй дасьтысьӧм да мобилизация юкӧнын федеральнӧй оланпастэчасӧн индӧм уджмогъяс збыльмӧдӧмын;

10) Коми Республикаса Веськӧдлан котырлӧн удж бӧртасъяс йылысь быдвося отчётъяс сетӧмын, сы лыдын Коми Республикаса Каналан Сӧветӧн сувтӧдӧм юалӧмъяс серти да Коми Республика социальнӧй да экономика боксянь сӧвмӧдӧмын колана кадколаст вылӧ шӧр туйвизьяс индӧмӧн, уджмогъяс збыльмӧдӧмын;

11) Коми Республикаса Юралысьӧн Коми Республикаса оланпасъяс кырымалан либӧ ӧткажитан инӧд збыльмӧдӧм юалӧмъясын;

12) Коми Республикаса Юралысьлӧн Коми Республикаса олӧмӧ пӧртысь власьт органъяс уджлысь окталунсӧ донъялӧм вылӧ збыль шедӧдӧм да планируйтӧм петкӧдласъяс йылысь докладъяс урчитӧм пӧрадок серти сетӧм юалӧмъясын;

13) Коми Республикаса Юралысьӧн нуӧдан медиаполитика лӧсьӧдӧм да збыльмӧдӧм юалӧмъясын.

8.2. Коми Республикаса Веськӧдлан котырлы сетӧ отсӧг:

1) мортлӧн да гражданинлӧн инӧдъяс да вӧля могмӧдӧм да дорйӧм юалӧмъясын;

2) суйӧрсайса канмуяслӧн канму органъяскӧд да налӧн чина йӧзкӧд, россияса да суйӧрсайса политическӧй да ӧтйӧза уджалысьяскӧд, войтыркостса да суйӧрсайса организацияяскӧд ӧтувъя удж юалӧмъясын;

3) федеральнӧй канму власьт органъяскӧд да налӧн мутас органъяскӧд, Коми Республикаса канму власьт органъяскӧд, Коми Республикаын мукӧд канму органкӧд, Коми Республикаын меставывса асвеськӧдлан органъяскӧд да организацияяскӧд ӧтувъя удж юалӧмъясын;

4) присяжнӧй заседательясӧ ӧтувъя да запаснӧй списокъяс лӧсьӧдӧм кузя;

5) Коми Республикаса Веськӧдлан котырлӧн мобилизационнӧй дасьтысьӧм да мобилизация юкӧнын федеральнӧй оланпастэчасӧн индӧм уджмогъяс збыльмӧдӧмын.

8.3. Оланпастэчасӧн урчитӧм уджмогъяс Коми Республикаса Юралысьӧн, Коми Республикаса Веськӧдлан котырӧн збыльмӧдігӧн:

1) сетӧ отсӧг Коми Республикаса Каналан Сӧветын оланпас вӧзъян инӧд збыльмӧдӧмын;

2) пыртӧ Коми Республикаса Юралысьлы, Коми Республикаса Веськӧдлан котырлы видлалӧм вылӧ Коми Республикаса инӧда акт балаяс;

3) могмӧдӧ Коми Республикаса Юралысьӧн кырымалӧм нормативнӧй инӧда актъяс, Коми Республикаса Веськӧдлан котырӧн примитӧм нормативнӧй инӧда актъяс лэдзӧмсӧ (йӧзӧдӧмсӧ) урчитӧм пӧрадок серти;

4) Коми Республикаын пытшкӧсса социально-экономическӧй политикалӧн медшӧр туйвизьяс индӧм да збыльмӧдӧм могысь дасьтӧ Коми Республикаса Юралысьлы, Коми Республикалӧн Веськӧдлан котырса Веськӧдлысьлы вӧзйӧмъяс да мукӧд материал;

5) видлалӧ гражданалысь Коми Республикаса Юралысьлы, Коми Республикаса Веськӧдлан котырлы мӧдӧдӧм шыӧдчӧмъяс, мӧдӧдӧ тайӧ шыӧдчӧмъяссӧ Коми Республикаса олӧмӧ пӧртысь власьт системаын колана органъясӧ да Коми Республикаын меставывса асвеськӧдлан органъясӧ видлалӧм да мераяс примитӧм вылӧ, котыртӧ Коми Республикаса Юралысьӧн, сійӧс вежысьӧн, Коми Республикалӧн Веськӧдлан котырса Веськӧдлысьӧн, сійӧс вежысьясӧн гражданаӧс примитӧм;

6) могмӧдӧ “Россия Федерацияса Президентлысь тшӧктӧмъяс да индӧмъяс збыльмӧдӧм бурджыка котыртан мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдігӧн Коми Республикаса Юралысьлысь, Коми Республикаса Веськӧдлан котырлысь тшӧктӧмъяс, кутшӧмъясӧс сетісны Коми Республикаса олӧмӧ пӧртысь власьт системаын органъяслы Россия Федерацияса Президентлӧн тшӧктӧмъяс да индӧмъяс збыльмӧдӧм могысь, колана ногӧн збыльмӧдӧм да колана ногӧн збыльмӧдӧм бӧрся видзӧдӧм;

7) видзӧдӧ Коми Республикаса  олӧмӧ пӧртысь власьт системаын органъясӧн Коми Республикаса Юралысьлысь, Коми Республикаса Веськӧдлан котырлысь, Коми Республикалӧн Веськӧдлан котырса Веськӧдлысьлысь мукӧд помшуӧм (тшӧктӧм) збыльмӧдӧм бӧрся;

8) оланпас балаяс лӧсьӧдан удж збыльмӧдігӧн могмӧдӧ Коми Республикаса Юралысьлысь, Коми Республикаса Веськӧдлан котырлысь Коми Республикаса Каналан Сӧветкӧд ӧтувъя удж да котыртӧ Коми Республикаса Каналан Сӧветлӧн уджын Коми Республикаса Веськӧдлан котырӧ пырысьяслысь участвуйтӧм;

9)  петкӧдлӧ став ёрд органын Коми Республикаса Юралысьӧс, Коми Республикаса Веськӧдлан котырӧс;

10) урчитӧм пӧрадок серти ладмӧдӧ Коми Республикаса олӧмӧ пӧртысь власьт системаын органъяслысь да Коми Республикаса олӧмӧ пӧртысь власьт системаын Коми Республикаса чина йӧзлысь войтыркостса, дінмукостса да ортсыса экономика йитӧдъяс збыльмӧдӧмын удж;

11) могмӧдӧ Коми Республикаса Юралысьлӧн, Коми Республикаса Веськӧдлан котырлӧн удж йылысь юӧр дорӧ сибаланлун юкӧнын “Канму органъяслӧн да меставывса асвеськӧдлан органъяслӧн удж йылысь юӧр дорӧ сибаланлун могмӧдӧм йылысь” Федеральнӧй оланпас збыльмӧдӧм;

12) могмӧдӧ Коми Республикаса Юралысьлӧн, Коми Республикаса Веськӧдлан котырлӧн участвуйтӧмӧн протокольнӧй мероприятиеяс  котыртӧм;

13) сетӧ отсӧг Коми Республикаса Юралысьлы, Коми Республикаса Веськӧдлан котырлы Коми Республикаса Юралысьлӧн, Коми Республикаса Веськӧдлан котырлӧн помшуӧмъяс (тшӧктӧмъяс) серти мукӧд уджмог збыльмӧдӧмын.
8.4. Администрациялӧн удж юкӧнын:

1) Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти збыльмӧдӧ ладмӧдан да консультируйтан органъяслысь, кутшӧмъясӧс лӧсялӧмӧн котыртісны Коми Республикаса Юралысь, Коми Республикаса Веськӧдлан котыр, котыртӧм да юӧр боксянь удж могмӧдӧм;

2) нуӧдӧ мероприятиеяс Администрациялӧн мобилизационнӧй дасьтысьӧм да мобилизация кузя, ладмӧдӧ, видзӧдӧ да методическӧя могмӧдӧ мобилизационнӧй мероприятиеяс канму учреждениеясын, кӧні котыртысьлысь уджсӧ да уджмогъяссӧ збыльмӧдӧ Администрация;

3) Коми Республикаын гражданалӧн дорйысьӧм котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн, нуӧдӧ гражданаӧс дорйӧм кузя мероприятиеяс;

4) нуӧдӧ Администрацияын да канму учреждениеясын, кӧні котыртысьлысь уджсӧ да уджмогъяссӧ збыльмӧдӧ Администрация, пӧжарысь видзчысян мераяс лӧсьӧдӧм да збыльмӧдӧм кузя мероприятиеяс;

5) Коми Республикаын Терроризмлы паныд удж нуӧдысь комиссиялӧн помшуӧмъяс серти нуӧдӧ терроризмысь да экстремизмысь видзчысян,  наысь лоӧмторъяс чинтан мероприятиеяс;

6) оланпастэчас серти урчитӧм уджмогъяс мында участвуйтӧ  ускӧттьӧ да виччысьтӧмторъяс ӧлӧдӧмын да найӧс бырӧдӧмын удж збыльмӧдӧмын;

7) компетенция серти, кутшӧмӧс индӧма “Удж видзан юкӧнын ӧткымын юалӧм йылысь”  Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн, участвуйтӧ Коми Республика мутасын удж видзан юкӧнын канму политикалысь медшӧр туйвизьяс збыльмӧдӧмын;

8) Администрацияӧс да канму учреждениеясӧс, кӧні котыртысьлысь удж да уджмогъяс збыльмӧдӧ Администрация, кутӧм вылӧ да Администрация водзӧ сувтӧдӧм уджзбыльмӧдӧм вылӧ урчитӧм сьӧм юкӧнын лӧсьӧдӧм пӧрадок серти збыльмӧдӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да сьӧм босьтысьлысь уджмогъяс;

9) Коми Республикалӧн канму коланлун вылӧ вузӧс, уджъяс, услугаяс ньӧбигӧн могмӧдӧ донъяслысь да вузӧс номенклатуралысь (услуга сикасъяслысь) мониторинг нуӧдӧм, индӧм закупкаяс прогнозируйтӧм, планируйтӧм, сьӧмкуд арталӧм, контрактация да администрируйтӧм;

10) урчитӧм пӧрадок серти котыртӧ гражданалысь Администрацияӧ воӧм шыӧдчӧмъяс видлалӧм да найӧс донъялӧм;

11) нуӧдӧ Администрациялӧн удж дырйи артмӧм архивнӧй документъяс  комплектуйтӧмын, видзӧмын, лыд вылӧ босьтӧмын да наӧн вӧдитчӧмын удж;

12) могмӧдӧ делопроизводство нуӧдӧм, канму гусятор артмӧдысь юӧрлӧн да оланпасӧн видзан мукӧд юӧрлӧн гуся ногӧ кутчысьӧм да  сійӧс дорйӧм;

13) Коми Республикаса Юралысьлӧн, Коми Республикаса Веськӧдлан котырлӧн помшуӧмъяс (тшӧктӧмъяс) серти збыльмӧдӧ мукӧд удж.
IV. Канму услугаяс

9. Тайӧ Положениелӧн II юкӧдын индӧм могъяс збыльмӧдӧм вылӧ гражданалӧн да юридическӧй кывкутысьяслӧн запросъяс серти Администрация сетӧ архивнӧй документъяс серти архивнӧй справкаяс, архивнӧй копияяс, архивнӧй выпискаяс сеталӧмын канму услуга.

V. Инӧдъяс

10. Канму удж збыльмӧдӧм могысь, уджлӧн индӧм юкӧнъясын канму услугаяс сетӧм могысь Администрация вермӧ инӧд серти:

10.1. Урчитӧм пӧрадок серти корны да босьтны Коми Республикаса канму власьт органъяссянь, Коми Республикаын меставывса асвеськӧдлан органъяссянь, учреждениеяссянь, организацияяссянь, чина йӧзсянь, гражданасянь юӧр, кутшӧм колӧ удж юкӧнӧ пыртӧм юалӧмъяс серти помшуӧмъяс примитӧм вылӧ.

10.2. Корны да босьтны Коми Республикаса олӧмӧ пӧртысь власьт системаын органъяссянь, Коми Республикаын меставывса асвеськӧдлан органъяссянь видзӧдан помшуӧмъяс (тшӧктӧмъяс) збыльмӧдӧм йылысь юӧр.
10.3. Сетны Коми Республикаса олӧмӧ пӧртысь власьт системаын органъяслы Коми Республикаса Юралысьлӧн, Коми Республикаса Веськӧдлан котырлӧн компетенцияын юалӧмъяс серти материалъяс да вӧзйӧмъяс дасьтӧм кузя тшӧктӧмъяс.
10.4. Администрациялӧн удж юкӧнӧ пыртӧм юалӧмъяс арталӧм вылӧ кыскыны научнӧй да мукӧд организацияӧс, учёнӧйясӧс да специалистъясӧс.

10.5. Администрациялӧн удж юкӧнӧ пыртӧм юалӧмъяс кузя лӧсьӧдавны координационнӧй, сӧвещательнӧй да экспертнӧй органъяс (сӧветъяс, комиссияяс да рабочӧй группаяс, сы лыдын ведомствокостсаяс).

10.6. Урчитӧм пӧрадок серти котыртны ведомствоса наградаяс да ошкӧмъяс, индыны наӧн наградитан пӧрадок.

10.7. Россия Федерацияса оланпастэчас да Коми Республикаса оланпастэчас серти  збыльмӧдны мукӧд инӧд.

VI. Удж котыртӧм

11. Администрацияӧн веськӧдлӧ Коми Республикаса Юралысьлӧн да Коми Республикаса Веськӧдлан котырлӧн Администрацияса юрнуӧдысь (водзӧ – Администрацияса юрнуӧдысь), кодӧс индӧ чинӧ да вештӧ  чинысь Коми Республикаса Юралысь. Администрацияса юрнуӧдысьӧс индӧны чинӧ Коми Республикаса Юралысьлӧн уджмогъяс кадколаст вылӧ да сійӧ лоӧ веськыда Коми Республикаса Юралысьлӧн веськӧдлӧм улын.

Администрацияса юрнуӧдысь любӧй кадӧ вермӧ юӧртны уджысь эновтчӧм йылысь. Уджысь эновтчӧм йылысь юалӧм видлалӧ оланпастэчас серти Коми Республикаса Юралысь.

12. Администрацияса юрнуӧдысь:

12.1. Котыртӧ  Коми Республикаса Юралысьлысь, Коми Республикаса Веськӧдлан котырлысь, Коми Республикалӧн Веськӧдлан котырса Веськӧдлысьлысь помшуӧмъяс (тшӧктӧмъяс) збыльмӧдӧм да найӧс олӧмӧ пӧртӧм бӧрся видзӧдӧм.

12.2. Россия Федерацияса Президентлысь, федеральнӧй олӧмӧ пӧртысь власьт органъяслысь, Коми Республикаса Юралысьлысь, Коми Республикаса Веськӧдлан котырлысь помшуӧмъяс (тшӧктӧмъяс) збыльмӧдӧм серти видзӧдӧ Коми Республикаса олӧмӧ пӧртысь власьт системаын органъяслӧн удж бӧрся.

12.3. Ладмӧдӧ Коми Республикаса олӧмӧ пӧртысь власьт системаын органъяслысь удж, кутшӧмъяс пырӧны Коми Республикаса Юралысьлӧн веськӧдлӧм улӧ, видзӧдӧ налӧн удж бӧрся да сеталӧ налы тшӧктӧмъяс.

12.4. Котыртӧ Коми Республикаса Юралысьлы, Коми Республикалӧн Веськӧдлан котырса веськӧдлысьлы подув пуктан политическӧй да социально-экономическӧй юалӧмъяс кузя вӧзйӧмъяс дасьтӧм.

12.5. Могмӧдӧ федеральнӧй олӧмӧ пӧртысь власьт органъяслысь да налӧн мутас органъяслысь Коми Республикаса олӧмӧ пӧртысь власьт органъяскӧд ӧтувъя удж котыртӧмын да налысь уджсӧ ладмӧдӧмын федеральнӧй оланпастэчасӧн индӧм уджмогъяс Коми Республикаса Юралысьӧн збыльмӧдӧм.

12.6. Могмӧдӧ Коми Республикалӧн войтыркостса да ортсыса экономика йитӧдъяс юкӧнын федеральнӧй олӧмӧ пӧртысь власьт органъяскӧд ӧтувъя удж.

12.7. Могмӧдӧ дінмукостса ӧтувъя удж сӧвмӧдан юалӧмъясын Россия Федерацияса субъектъяскӧд ӧтувъя удж.
12.8. Юрнуӧдӧ Администрациялӧн уджӧн да  ачыс кывкутӧ сылы индӧм уджмогъяс збыльмӧдӧм вӧсна.

12.9. Юрнуӧдӧ Администрацияса веськӧдлысьӧс вежысьясӧн, Администрациялӧн тэчас юкӧдувса юрнуӧдысьясӧн, юклӧ на костын могъяс.

12.10. Вынсьӧдӧ Администрациялӧн тэчас юкӧдувъяс йылысь положениеяс, а сідзжӧ Администрацияса уджалысьяслысь чина уджаланарт да удж кузя туйдӧсъяс, мобилизация да мобилизационнӧй дасьтысьӧмын, торъя связь юалӧмъяс кузя тэчас юкӧдувъясысь ӧтдор, кутшӧмъяслысь положениеяссӧ вынсьӧдӧ Коми Республикаса Юралысь.

12.11. Индӧ Администрациялӧн тэчас юкӧдувъяслысь удж пӧрадок.

12.12. Урчитӧм пӧрадок серти индӧ чинӧ да вештӧ чинысь Администрацияса уджалысьясӧс.

12.13. Аслас компетенцияын серти котыртӧ конкурсӧ бӧрйӧм, Администрацияса уджалысьясӧс аттестуйтӧм, сетӧ Коми Республикаса канму гражданскӧй служащӧйяслы Коми Республикаса гражданскӧй службалысь канму класснӧй чинъяс, видлалӧ мукӧд юалӧм, мый йитчӧма Администрацияын Коми Республикаса канму гражданскӧй служба нуӧдӧмкӧд.

12.14. Кырымалӧ Администрациялӧн удж юалӧмъяс серти тшӧктӧдъяс, тшӧктӧмъяс, сы лыдын Администрациялысь тшӧктӧдъяс, тшӧктӧмъяс кырымалӧм вылӧ Администрацияса веськӧдлысьӧс вежысьяслы уджмогъяс сетӧмын.

12.15. Сьӧмкуд ассигнованиеяс мында, мый урчитӧма Коми Республикаса республиканскӧй сьӧмкудйын мунысь сьӧма во вылӧ, вынсьӧдӧ Администрациялысь сьӧмкуд смета.

12.16. Уджалысьяслӧн урчитӧм штат лыд да уджысь мынтысян фонд тшупӧдын вынсьӧдӧ Администрациялысь тэчас да штатнӧй расписание.

12.17. Веськӧдлӧ Администрацияса  сьӧм средствоясӧн сьӧмкуд смета серти да эмбурӧн оланпастэчас серти.

12.18. Администрация нимсянь уджалӧ эсканпастӧг, петкӧдлӧ сійӧс став канму да ёрд органын, меставывса асвеськӧдлан органын, организацияясын.

12.19. Администрация нимсянь эсканпастӧг кырымалӧ, вежлалӧ да  дугӧдӧ гражданскӧй да инӧда сёрнитчӧмъяс, сы лыдын канму контрактъяс, медым могмӧдны Администрациялы сетӧм уджмогъяс.

13. Администрацияса юрнуӧдысьлӧн эмӧсь вежысьяс, кодъяс ӧтпырйӧ вермӧны лоны Администрацияса веськӧдланінъяслӧн начальникъясӧн.

Администрацияса юрнуӧдысьлысь вежысьясӧс индӧ чинӧ да вештӧ чинысь Администрацияса юрнуӧдысь Коми Республикаса Юралыськӧд сӧгласуйтӧмӧн.

14. Администрациялысь позяна штат лыд, Администрацияса юрнуӧдысьлӧн вежысьяслысь, сы лыдын медводдза вежысьяслысь лыд, вынсьӧдӧ Коми Республикаса Юралысь.

15. Администрацияса юрнуӧдысьлӧн недыр абутӧм кадколастӧ сылысь уджмогъяс вӧчӧ могъяс юклӧм серти Администрацияса юрнуӧдысьӧс вежысьяс пиысь ӧти.

Администрацияса юрнуӧдысьлӧн прӧстмӧм чин дырйи Администрацияса юрнуӧдысьлысь кывкутӧмъяс сетӧм йылысь помшуӧм примитӧ Коми Республикаса Юралысь.

Коми Республикаса Юралысьлӧн
2014 во йирым тӧлысь 31 лунся 118 № Индӧд дорӧ

2 №-а СОДТӦД 

Коми Республикаса Юралысьлӧн вынтӧмӧн лыддьӧм индӧд
ЛЫДДЬӦГ
1. “Россия Федерацияса субъектъяслысь, суйӧрсайса федеративнӧй канмуяслӧн субъектъяслысь да Коми Республикаын суйӧрсайса канмуяслӧн административно-территориальнӧй юкӧнъяслысь петкӧдланінъясӧс да петкӧдлысьясӧс пасйӧм йылысь положение вынсьӧдӧм йылысь” Коми Республикаса Юралысьлӧн 2000 во ода-кора тӧлысь 4 лунся 187 №-а Индӧд.
2. “Коми Республикаса Юралысьлӧн ӧткымын индӧдӧ вежсьӧмъяс да содтӧдъяс пыртӧм йылысь” Коми Республикаса Юралысьлӧн 2000 во моз тӧлысь 8 лунся 326 №-а Индӧд. 
3. “Коми Республикаса Юралысьлӧн да Коми Республикаса Веськӧдлан котырлӧн Администрацияса юалӧмъяс” Коми Республикаса Юралысьлӧн 2002 во рака тӧлысь 22 лунся 132 №-а Индӧд.

4. “ Коми Республикаса Юралысьлӧн да Коми Республикаса Веськӧдлан котырлӧн Администрацияса юалӧмъяс” Коми Республикаса Юралысьлӧн 2002 во лӧддза-номъя тӧлысь 6 лунся 189 №-а Индӧд.
5. “ Коми Республикаса Юралысьлӧн да Коми Республикаса Веськӧдлан котырлӧн Администрацияса юалӧмъяс” Коми Республикаса Юралысьлӧн 2002 во лӧддза-номъя тӧлысь 6 лунся 189 №-а Индӧдӧ вежсьӧмъяс пыртӧм йылысь” Коми Республикаса Юралысьлӧн 2002 во лӧддза-номъя тӧлысь 13 лунся 200 №-а  Индӧд.
6. “ Коми Республикаса Юралысьлӧн да Коми Республикаса Веськӧдлан котырлӧн Администрацияса юалӧмъяс” Коми Республикаса Юралысьлӧн 2002 во йирым тӧлысь 22 лунся 294 №-а Индӧд.

7. “Коми Республикаса Юралысьлӧн ӧткымын индӧдӧ вежсьӧмъяс да содтӧдъяс пыртӧм йылысь”  Коми Республикаса Юралысьлӧн 2002 во ӧшым тӧлысь 30 лунся 341 №-а Индӧдлӧн 1 пункт.
8. “ Коми Республикаса Юралысьлӧн да Коми Республикаса Веськӧдлан котырлӧн Администрацияса юалӧмъяс” Коми Республикаса Юралысьлӧн 2004 во вӧльгым тӧлысь 2 лунся 176 №-а Индӧд.
9. “ Коми Республикаса Юралысьлӧн да Коми Республикалӧн Веськӧдлан котырса Администрациялӧн ӧткымын юалӧм йылысь” Коми Республикаса Юралысьлӧн 2011 во ода-кора тӧлысь 27 лунся 85 №-а Индӧд.

10. “Коми Республикаса Юралысьлӧн да Коми Республикалӧн Веськӧдлан котырса Администрациялӧн ӧткымын юалӧм йылысь” Коми Республикаса Юралысьлӧн 2011 во ода-кора тӧлысь 27 лунся 85 №-а Индӧдӧ вежсьӧмъяс пыртӧм йылысь” Коми Республикаса Юралысьлӧн 2011 во ӧшым тӧлысь 29 лунся 176 №-а Индӧд.
Третьякова О., 18595
